I RS K

Véshtrim vjetor i aktiviteteteve té OSK-sé - 2022

Hartimi i Dokumentit mbi strategjiné e zhvillimit té stomatologjisé

Oda e Stomatologéve té Kosovés (OSK), pas diskutimeve té nivelit profesional dhe publik, si dhe pas mbajtjes sé Tryezés
“Gjendja né sektorin e stomatologjisé: e sotmja dhe e ardhmja’, ka hartuar Dokumentin mbi strategjiné e zhvillimit té
stomatologjisé né Republikén e Kosovés. Né kété dokument éshté analizuar né ményré té pérmbledhur e té qarté gjend-
ja aktuale né sektorin e stomatologjisé dhe éshté hartuar vizioni i OSK-sé pér reformimin e tij, té bazuar né modelet e
pérvojat e suksesshme rajonale dhe mé gjeré. Suksesi i realizimit té késaj strategjie zhvillimore kérkon pérkushtimin
e OSK-sé, gjegjésisht profesionistéve té saj, por edhe mirékuptimin, mbéshtetjen dhe konsensusin e ploté té té gjitha
institucioneve relevante né Republikén e Kosovés.

Rekomandimet profesionale té OSK-sé

Népérmjet Késhillit té Ekspertéve Profesional, gjaté vitit 2022, OSK-ja ka hartuar Opinionin/udhézimet profesionale mbi
té drejtat dhe pérgjegjésité e doktorit té stomatologjisé né ofrimin e shérbimeve specifike stomatologjike, t€ cilat i jané
drejtuar Ministrisé sé Shéndetésisé pér miratim.

Organizimi i ligjératave profesionale né qendrat rajonale té Kosovés

Neé kuadér té Edukimit té Vazhdueshém Profesional, OSK-ja gjaté vitit 2022, ka organizuar dy cikle té ligjératave pro-
fesionale , né shtaté gendrat rajonale, me tema té ndryshme nga praktika stomatologjike. Kéto ligjérata jané mbajtur
nga ekspertét vendoré dhe jané ndjekur nga njé numeér i madh i stomatologéve.

Ligjérata profesionale né Pejé. Ligjérata profesionale né Prishtiné.

Ligjérata profesionale né Gfilan. Ligjérata profesionale né Ferizaj.

Ligjérata profesionale né Mitrovicé. Ligjérata profesionale né Gjakové.

Ligjérata profesionale né Prishtiné. Ligjérata profesionale né Prizren.

Ngritja e Obeliskut pér profesionistét
shéndetésoré

Me datén 16 shkurt 2022, né hyrje té Qendrés Klinike Uni-
versitare né Prishtiné, né nderim dhe pérkujtim té kon-
tributit dhe sakrificés sé profesionistéve shéndetésoré té
Republikés sé Kosovés, éshté péruruar Obelisku. Ky mon-
ument simbolizon géndresén, kontributin dhe pérkush-
timin profesional té mantel-bardhéve pérgjaté dekadave
né Republikén e Kosovés. Obelisku éshté realizuar me
pérkrahjen financiare té€ odave té profesionistéve shénde-
tésoré, si dhe donatoréve.
Kryetarét e OPSH-ve para Obeliskut.

Themelimi i RSK-sé

ME 7 qershor 2022, né Prishtiné, Oda e Stomatologéve té Kosovés béri promovimin e numrit themelues té revistés “Re-
vista e stomatologéve té Kosovés-RSK’, para njé audience shumé té respektuar, nga fusha e stomatologjisé dhe mjeké-
sisé. Me kéteé rast, Prof. Dr. Blerim Kamberi, Kryetar i OSK-sé, theksoi “se revista ka gené njé éndérr e kamotshme e té
gjithéve, dhe falénderoi té gjithé kontribuuesit né pérgatitjen e numrit themelues. Komuniteti i stomatologéve nuk ka
pasur hapésirén e duhur pér promovimin e té arriturave profesionale e shkencore, mirépo me RSK-né, éshté krijuar
hapésira pér kémbimin e praktikave mé té mira profesionale dhe akademike nga fusha e stomatologjisé. RSK-ja do té
kontribuojé edhe né edukimin shéndetésor té pacientéve, pérmes shtojcave té pérshtatshme pér ta.

Zhvillimi i Sistemit Informativ té OSK-sé
Oda éshté né fazén e testimit té brendshém té Sistemit Informativ t€ OSK-sé i cili anétarésisé do t'i mundésojé qasje

efektive on-line pér té gjitha shérbimet qé ofron OSK-ja. Me kété, do té avansohen shérbimet administrative t€ OSK-sé
né menaxhimin e té dhénave.

Nderimi i figurave té shquara stomatologjike

Né shenjé falénderimi dhe vlerésimi té larté pér kontributin e pazévendésueshém né zhvillimin e stomatologjisé koso-
vare, OSK-ja gjaté vitit 2022, ka ndaré dekoratén mé té larté “Nderi i Stomatologjisé Kosovare” pér doajenét: Prof. Dr.
Begqir Lupgi, Prof. Dr. Rifat Ymeri (post mortem), Prof. Dr. Qamile Jaka (post mortem), Prof. Dr. Jashar Dula (post mor-
tem), Prof. Dr. Adil Raka, Prof. Dr. Hasan Mehmeti, Prof. Dr. Agim Islami, Prof. Dr. Osman Sejfija dhe Prof. Dr. Veton
Hoxha. Me punén dhe personalitetin e tyre té spikatur, do t€ mbeten figura té€ shquara dhe shumé té respektuara né
analet e stomatologjisé kosovare e gjithéshqiptare.

Foto e pérbashkét me pranuesit e dekoratave.

Marréveshje bashképunimi mes OSK-sé
dhe QKSUK-sé

ME 16 néntor 2022, Kryetari i Odés sé Stomatologéve té
Kosovés, Prof. Dr. Blerim Kamberi dhe Drejtori i Qendrés
Klinike Stomatologjike Universitare e Kosovés, Dr. Sc. Kas-
triot Meqa, nénshkruan marréveshjen pér bashképunim
ndérinstitucional.

Me kété marréveshja garantohet bashképunimi reciprok
né organizimin e aktiviteteve né kuadér té Edukimit té
Vazhdueshém Profesional, si: ligjérata, kongrese/konfer-
enca, tubime shkencore, seminare, simpoziume, trajnime
dhe forma té tjera té aktiviteteve, me qéllim té ngritjes
profesionale té stomatologéve. Po ashtu, parashihen edhe
botime té pérbashkéta shkencore e profesionale né RSK

Nénshkrimi i marréveshjes sé bashképunimit OSK dhe QKSUK.

Vizita e delegacionit té Urdhrit té
Stomatologut té Shqipérisé né OSK

Neé Prishtin€, mé 17 mars 2022, né ambientet e OSK-sg,
Kryetari Kamberi priti Presidentin e Urdhrit té Stomato-
logut té Shqipérisé, Dr. Nikoll Deda me bashképunétoré.
Takimi u zhvillua né njé atmosferé té ngrohté dhe shumé
miqésor. Né fokus té kétij takimi ishte nénshkrimi i mar-
réveshjes sé bashképunimit pér ngritje t¢ vazhdueshme
profesionale té stomatologéve shqiptaré me ané té aktivi-
teteve té pérbashkéta né kuadér té EVP-sé.

Nénshkrimi i marréveshjes sé bashképunimit OSK dhe USSH.

Vizita e delegacionit té OSK-sé né Odén e Stomatologéve té Kroacisé

Takimi i delegacioneve té Kosovés dhe Kroacisé.

Me ftesé té Kryetarit té Odés sé Stomatologéve té Kroacis€, Mr.sc. Dr. Hrvoje Pezo, njé delegacioniOdés sé Stomatologéve
té Kosovés, i pérbéré nga Kryetari Prof.Dr. Blerim Kamberi, nénkryetari Dr. Kastriot Meqa dhe zévendéskryesuesi i
Késhillit Drejtues Dr. Musa Qazimi, ishin né vizité zyrtare né Zagreb t€ Kroacisé, me datén 9 deri mé 11 gershor 2022.

Né frymén e bashképunimit té vazhdueshém trevjecar, ne e falenderuam kryetarin Pezo pér mbéshtetjen dhe kontribu-
tin e vazhdueshém té Odés sé Stomatologéve té Kroacisé dhéné OSK-sé gjaté késaj periudhe. Gjiithashtu u dakorduam
qé té shkémbejmé informacione dhe materiale qé jané me interes té ndérsjellé, duke pérfshiré materialet shkencore e
profesionale, shkémbim té ligjéruesve, mbéshtetje pér zhvillimin e métejshém té RSK-sé me ané té doréshkrimeve té
ndryshme si dhe té bashképunojmé né afirmimin ndérkombétar té€ OSK-sé.

Gjaté kétij takimi kemi nénshkruar Memorandumin e bashképunimit. Po ashtu, kemi marré pjesé edhe né njé takim
té pérbashkét me kryetarét e odave té Sllovenisé, Maqedonisé s€ Veriut dhe Bosnjes e Hercegovinés. Gjaté kétij takimi
kemi shkémbyer pérvojat e pérbashkéta si dhe u biseduam pér temat aktuale qé kané té béjné me aftésimin profesion-
al dhe pjesémarrje né eventet e ndryshme profesionale té organizuara nga odat pérkatése.

Nénshkrimi i marréveshjes sé bashképunimit OSK dhe Odés sé Stomatologéve té Kroacisé.

Gjaté gqéndrimit toné, vizituam edhe Panairin Ndérkombétar té Pajisjeve dhe Produkteve Stomatologjike, “Dentex
2022’; té cilén Oda e Stomatologéve té Kroacisé e kishte organizuar. Delegacioni mori pjesé né takime me pérfagésues
té industrisé stomatologjike dhe lindén ide té reja pér té€ ardhmen e bashképunimit, vecanérisht pér risité aktuale té
pajisjeve dhe produkteve stomatologjike.

Anétarét e delegacionit, gjithashtu morén pjesé né prezantime té metodave dhe teknologjive té reja né disiplinat e
ndryshme stomatologjike, vecanarisht né fushén e digjiatalizimit.

Pjesémarrja né Panairin ndérkombétar DENTEX 2022, né Zagreb.

Me ftesé té kryetarit t&é Shoqatés sé Stomatologéve té Turgisé (TDB), Dr. Tarik Ismen, kryetari Prof. Dr. Blerim Kamberi
ka géndruar né Stamboll, prej datés 8 deri mé 10 shtator 2022, ku mori pjesé né Kongresin e 26-té té Stomatologjisé,
té organizuar nga TDB-ja. Né njé nga ambientet ku u mbajt kongresi, u realizua takimi zyrtar i dy kryetaréve, né té
cilén kryetari i OSK-sé e falenderoi kryetarin e TDB-sé pér mikpritjen e ngrohté dhe njéherit e njoftoi shkurtimisht pér
punén, té arriturat dhe sfidat e OSK-sé gjaté kétyre viteve. Kryetari i TDB-sé u zotua se OSK do ta keté mbéshtetjen e
ploté profesionale e shkencore dhe pér ¢éshtje tjera, e né vecanti né mbéshtetjen e OSK-sé né forumet ndérkombétare.
NE kété takim, té dy kryetarét nénshkruan “Marréveshjen e bashképunimit” pér té vazhduar bashképunimin ekzistues

profesional e shkencor té stomatologjisé kosovare dhe asaj turke, i cili ekziston pérgjaté shumeé viteve. Me kété Mar-
réveshje, palét u dakorduan qé té promovojné dhe t€ mbéshtesin organizimin e ngjarjeve profesionale e shkencore
dhe té shkémbejné informacione dhe materiale né ato fusha qé jané me interes té ndérsjellé pér palét.

Nénshkrimi i Marréveshjes sé bashképunimit né mes té OSK-sé dhe TDB-sé. Takimi me Presidenten e FDI-s&, né Stamboll.

Né kuadér té késaj vizite, kryetari mori pjesé né takimin e pérbashkét té kryetaréve té odave dhe shoqatave té
stomatologéve té 21 vendeve, né kuadér té “Platformés sé bashképunimit té delegacioneve’, organizuar nga TDB-ja.
Né kété takim u diskutua pér bashképunimin e gjéré midis odave dhe shoqatave nacionale né fushén e edukimit dhe
kérkimit shkencor, né ményré qé me kété platformé bashképunimi té pérfshihen mé shumé profesionisté nga fusha
e stomatologjisé. Né kété takim u formua “Grupi punues pér edukim dhe kérkime shkencore’; anétar i té cilit éshté
edhe kryetari i OSK-sé. Takimi i vecanté i kryetarit Kamberi ishte takimi me Profesoreshén Ihsane Ben Yahya, Presi-
denten e Federatés Botérore té Stomatologjisé (FDI), e cila pérgézoi kryetarin Kamberi pér té arriturat e OSK-&s si dhe
pjesémarrjen aktive né aktivitetet e pérkrahura nga FDI-ja.

Takimi me kryetarét e odave dhe shogatave té stomatologéve té 21 shteteve né Stamboll.

NEé Kongresin e 13té té Teknologjive té€ Reja K4 - Stomatologjia ndérdisiplinore - Ide té Reja Inovative’, té mbajtur mé
25-26 néntor 2022, né Shkup, mori pjesé kryetari i OSK-s€, Prof. Dr. Blerim Kamberi, si partner i Odés sé Stomatologéve
té Magedonisé. Né kuadér té Kongresit u mbajt Takimi i kryetaréve té odave nga Maqedonia Veriore, Kroacia, Sllove-
nia, Shqipéria, Kosova, Serbia dhe Bosnja e Hercegovina. Né takim u diskutuan pérvojat rajonale lidhur me ushtrimin
e praktikés dentare, krahasuar me ato té BE-sé, dhe pér mbéshtetjen e Kroacisé dhe Sllovenisé né harmonizimin e
akteve ligjore dhe nénligjore me ato té BE-sé. Kryetarét e odave u pajtuan pér pérmirésimin e gjithanshém té bash-
képunimit, me qéllim té zhvillimit té métejshém té stomatologjisé né rajon. Né kété kongres, Dr. Kastriot Meqa mbajti
ligjératén me titull “Ndikimi i sémundjeve parodontale né lindjen e parakohshme me peshé té ulét te fémijét’, e cila u
pércjell me shumé vémendje nga té pranishmit.

Takimi me kryetarét e odave rajonale né Shkup.

